“Vatan haqidagi ko*p hayqiriglar g*ashni keltiradi, Vatan sha’niga yuqqgan g‘ubordek noxush taassurot uy-
g otadi. “Aqlli”’lik qilib bundan saglanishga urinib, Vatanni yozishdan, kuylashdan, o‘ylashdan o‘zimizni
chetga olamiz. Chunki kulguga qolish, qanchalik ojizligimiz oshkor bo‘lishi yaxshimas-da. Vatanni, vatan
varalarini anglab yozish, juda ham givin savdo. Bunaqga kuychilikni Xudo taqdir qilmagan bo‘lsa, u muqad-
daslikdan lom-mim demagan tuzuk. Ne baxtki, Shavkat Rahmonda kam bo‘lsayam chin vatanni yonib o‘lan
qilgan, yodlasak yordamga keladigan she’r-u satrlar bor” (6). Ha, shoirning Vatan haqidagi har bir she’ri
chagmoqday shuuringizni yoritadi, Vatanni anglab yetish mas’uliyatini juda jo‘n tushunganligingizdan hi-
jolat tortasiz, uni Shavkat Rahmonday yuragingizda kashf etmoq istaysiz. Mana bu misralarda shunday
qudrat bor:

...Sendan-da ulug ‘roq narsa yo ‘qligin

sochim ogarganda angladim, Vatan!

Yoki:

Nagadar kechikib angladim seni,

chaqinlar yo‘q gilsa meni daf atan,

ayt, ganday chidayman bunday xo ‘rlikka,

ayt, gandoq yotaman ga ringda, Vatan!

XX asr so‘ngida favqulodda mo‘jizaviy iste’dod sifatida porlagan Shavkat Rahmon ijodi “keyingi
asr so‘z san’ati uchun u o°ziga xos ko‘prik” (Zuhriddin Isomiddinov) (7) ekanligi haqiqat. Bu haqiqatni
anglashda shoir haqidagi xotiralar, yodnomalar, yirik adabiyotshunos olimlarning ¢’tirofi yordam beradi.
Bunday shoirlar jisman yoq bo‘lsalar-da, ma nan hamisha safimizda. Ularning ovozi, nigohi bizni hamisha
halolikka chorlab,mard yashashga undab turadi.

ABDULLA ORIPOVNING “HAJ DAFTARI - HIKMAT SADOLARI” TURKUMIDA
AGIOGRAFIK OBRAZLARNING BADIIY TALQINI

Annotatsiya. Ushbu magolada mustaqillik davri o ‘zbek she 'riyatida agiografik obrazlarning badiiy
talgini Abdulla Oripovning “Haj dafiari — Hikmat sadolari” turkumi misolida tadqiq etiladi. Shoir ijodida
payg ‘ambarlar va sahobalar obrazlarining an anaviy diniy-tarixiy manbalar bilan alogadorligi, ularning
zamonaviy poetik tafakkur doirasida qayta talgin gilinishi tahlil gilinadi. “Hazrati Odam”, “Payg ‘ambar”,

“Jabroil”, “Jon achchig'i” va “Bilol Habash” she rlari misolida agiografik obrazlarning badiiy-falsafiy
funksiyalari ochib beriladi. Shuningdek, an anaviy rivoyatlarning lirik-poetik shaklga ko ‘chirilishi, diniy
mazmunning zamonaviy insoniy-falsafiy mushohadalar bilan uyg ‘unlashuvi hamda agiografik obraziar-
ning yangi poetik funksional imkoniyatlari ko ‘rsatiladi.

Kalit so‘zlar: mustaqillik davri she riyati, agiografik obraz, Abdulla Oripov, “Haj dafiari”, pay-
g‘ambar obrazi, Muhammad alayhissalom, Iso alayhissalom, Bilol Habash, diniy-tarixiy an’ana, poetik
talgin, badiiy-falsafiy tafakkur, agiografik sujet.

XYAOKECTBEHHASA UHTEPIIPETALIUA ATNOT'PA®UNYECKUX OBPA30B B
Y3BEKCKO¥ IT0931U1 HA MATEPUAJIE LIUKJIA ABAYJLIbI APUTIOBA “HAJ DAFTARI
— HIKMAT SADOLARI”

Annomauus. B cmamuoe ucciedyemces Xy00xucecmeeHHA UHmMepnpemayus azuozpaguieckux obpa-
306 8 y30eKCKOll no33uL nepuooa Hesasucumocmu Ha mamepuaie yuxia A6oyinwt Apunoea “Haj dafiari —
Hikmat sadolari”. Ananusupyemes c643» 06pa308 npopoxos u CROOBUNCHUKOE 6 MEOpHeCmee noImd ¢

MPAOUYUOHHBIMU PEUSUOZHO-UCTIOPULECKUMU UCMOYHUKAMI, d MAKHCE 0COOEHHOCMIL UX NePeocMblcie-
HUs 8 KOHMEKCHe cospemenHol nosmuxu. Ha mamepuane cmuxomeopenuit “Hazrati Odam”, “Payg ‘am-
bar”, “Jabroil”, “Jon achchig‘i” u “Bilol Habash” packpuiearomcs xyodoscecmeenHo-Quiocoderue
QyHryuu azuoepagpuuecxux o6pasos. Ocoboe gHuMaHUe YOeaaemes noImuYeckoli mpancgopmayun mpa-
OUYUOHHBIX NPEOAHUT] U UX CUHIME3Y C COBPEMEHHBIM 2YMAHUCIMUYECKUM U PUIOCOPCKUM OCMBICTIEHUEM.

Karouesvie crnosa: nossus nepuoda uesagucumocmu, azuozpagpuuecxkuii oopas, A6oyiia Apunos,
“Haj dafiari”, obpasz npopoxa, Myxammao, Hcea, buran Xabaut, peaucuosHo-ucmopuieckas mpaouyus,
nOSMUYECKds UHMePNpemayis, Xy00x4ceCmeeHHO-QUI0COPCKoe MblUuLIeHle, d2UOCPAPUUECKUTI CIOMHCEM.

THE ARTISTIC INTERPRETATION OF HAGIOGRAPHIC FIGURES IN ABDULLA
ORIPOV’S CYCLE “HAJ DAFTARI - HIKMAT SADOLARI”

Annotation. This article examines the artistic interpretation of hagiographic images in Uzbek poetry
of the independence period, focusing on Abdulla Oripov’s poetic cycle “Haj dafiari — Hikmat sadolari”.
The study analyzes the connection between the images of prophets and companions in the poet’s works and
traditional religious-historical sources, as well as the ways in which these images are reinterpreted within
the framework of modern poetic thought. Based on the poems “Hazrati Odam”, “Payg ‘ambar”, “Jabroil”,
“Jon achchig'i” and “Bilol Habash” the article reveals the artistic and philosophical functions of
hagiographic images. Particular attention is paid to the poetic transformation of traditional narratives and
their synthesis with contemporary humanistic and philosophical perspectives.

Keywords: Uzbek poetry of the independence period, hagiographic image, Abdulla Oripov, “Haj
dafiari”, image of the Prophet, Prophet Muhammad, Prophet Jesus, Bilal the Abyssinian, religious-
historical tradition, poetic interpretation, artistic-philosophical thought, hagiographic narrative.

Kirish. O‘zbek adabiyoti bir necha asrlar mobaynida ilohiy va bashariy tushunchalar bilan uzviy alo-
qada shakllanib, tarixiylik va an”anaviylikni o‘zida mujassamlashtirgan holda taraqqiy etib kelmoqda. Maz-
kur an’analar bugungi o°zbek adabiyotida ham o°zining badiiy-estetik va falsafiy talqinlarini namoyon qi-
lib, novatorona konsepsiyalarning yuzaga kelishiga zamin yaratmogqda.

Umuman olganda, o‘zbek mumtoz adabiyotini islomiy ma’rifatdan ayri holatda tasavvur qilish im-
konsiz. Yanada to‘g‘risi, mumtoz adabiyotga diniy-tasavvufiy mazmundagi ohanglar kirib kelishi asnosida,
keyinchalik, adabiyotning, aniqrog ‘i, mumtoz she riyatning o°zi islomiy ma’rifatning asosiy ifodachisi sifa-
tida bo‘y ko‘rsata boshladi. Shu sababdan mumtoz adabiyot deganimizda, eng avvalo, islom dini bilan
chambarchas bog‘langan, tasavvufiy ruh bilan oziglangan uzoq asrlik merosni tushunamiz. Professor L.
Haqqulov ham: .. ularing (mumtoz adabiyot namoyandalari ko‘zda tutilgan — I.Sh.) aksariyati Qur’oniy
hagiqatlar bilan yashab, mugaddas kalom ilhomida ijod gilganlar. Payg‘ambar hadislarini ijod ahli izchil
bir tarzda o°qib-o‘rganishdan tashqari, xilma-xil shakllarda badiiy talqin etishganligi [2:287-b.] haqgida yo-
zar ekan, o°z-0°zidan mumtoz adabiyotning islomiy ruh bilan sug‘orilganligi haqida tasavvur hosil bo‘ladi.

Islom dini yuzaga kelgan davrdan boshlab, ushbu ma naviy sarchashmaga xilma-xil rakursdan turib
munosabat bildirish, tarixiy, ilmiy, badiiy asarlarda islom mohiyati haqida talginlami ilgari surish muttasil
davom etib kelgan. Birgina o°zbek adabiyotidagi agiografik obrazlar xususida so‘z yuritsak ham, uning na-
qadar uzoq villik tarixga ega ekanligini bilishimiz mumkin bo‘ladi.

“Tadqiqotlarga ko‘ra, Qur’oni karimning to‘rtdan bir qismi payg‘ambarlar gissalaridan iborat. Nu-
buvvat — payg‘ambar kalimasi esa Qur’onda sakson yetti marta zikr etiladi” [6:21-b.]. O°zbek adabiyotida
payg ‘ambarlar, sahobalar, avliyolar va diniy-tarixiy shaxslar bilan bog‘liq agiografik obrazlar aks etgan
she’rlar nafagat mumtoz adabivotning, balki istigloldan keyingi she’riyat va nasming ham asosiy tasvir
obyektiga aylanayotganini ko‘rish mumkin. Mustagillikdan keyin uzoq villardan beri ildiz otgan an’ana-
larga gaytish adabiyotning diniy-tasavvufiy falsafadan oziglanishiga keng imkoniyat yaratib berdi.

Jumladan, Abdulla Oripovning “Haj daftari — hikmat sadolari” asari nafagat Haq yo‘liga, visoliga
sayohat jihatidan, balki unda bir gancha agiografik obrazlarga murojaat nuqtayi nazaridan ham ahamiyatli.
Shu jihatdan, ushbu magqolada Abdulla Oripovning “Haj daftari — Hikmat sadolari” turkumidagi agiografik
obrazlaming an’anaviy diniy-tarixiy manbalar bilan aloqasi, ulaming poetik talqini va badiiy-falsafiy funk-
siyalarini aniqlashga harakat qildik.

Adabiyotlar sharhi. O°zbek adabiyotida diniy-ma’rifiy mazmun, payg‘ambarlar obrazi va nubuvvat
motivining badiiy talginlari juda qadimiy ildizlarga ega, aytish mumkinki, mazkur masalalar mumtoz ada-
biyotshunoslikdan tortib, zamonaviy adabiy jarayongacha bo‘lgan davrda, turli aspektlarda o‘rganilgan.
Jumladan, . Hagqulovning tadgiqotlarida mumtoz adabiyot namoyandalarining Qur’oniy hagiqatlar va ha-
dislar bilan munosabati, diniy-ma’rifiy manbalarning badiiy tafakkurga ta’siri masalalariga alohida ¢’tibor
qaratiladi. U.Qobilovning “O°zbek adabiyotida nubuvvat motivi va obrazlari talgini (XIV-XV asrlar)”

mavzusidagi doktorlik dissertatsiyasida o‘zbek adabiyotida payg‘ambarlar obrazining shakllanishi, nubuv-
vat motivining badiiy tabiati va uning mumtoz adabiyotdagi o‘mi tadqiq etilgan. Agiografik syujet va ob-
razlarning tarixiy-diniy manbalar bilan aloqasini aniglashda Nosiruddin Rabg‘uziyning “Qissasi Rabg‘u-
ziy” asari ham muhim manbalardan biridir. Xususan, Iso alayhissalom bilan bog‘liq ko‘za va suv motivi-
ning manbaviy asoslarini aniglashda mazkur asardagi hikoyat muhim ahamiyat kasb etadi. Shuningdek,
Odam alayhissalomning yaratilishi, uning gunoh va tavba bilan bog‘liq qismati hagidagi diniy manbalar
ham Abdulla Oripov she’rlaridagi agiografik obrazlarning semantik gatlamlarini aniglash imkonini beradi.
Shu bilan birga, mavjud tadqiqotlarda agiografik obrazlarning mustaqillik davri o‘zbek she’riyatidagi poe-
tik funksiyasi, xususan, Abdulla Oripovning “Haj daftari — Hikmat sadolari” turkumida an’anaviy diniy-
tarixiy obrazlarning zamonaviy badiiy-falsafiy tafakkur bilan sintezi masalasi alohida tizimli tadqiqot ob-
yekti sifatida yetarlicha yoritilmagan. Mazkur magolada aynan shu ilmiy muammoni yoritishga ¢’tibor qa-
ratiladi.

Tadqiqot metodologiyasi. Tadqiqotda tarixiy-qivosiy, poetik tahlil, germenevtik va intertekstual
tahlil usullaridan foydalanildi. Agiografik obrazlarning badiiy talqinini aniqlashda, avvalo, ulaming diniy-
tarixiy manbalardagi an’anaviy mazmuni bilan Abdulla Oripov she’riyvatidagi poetik talgini givoslandi.
Tadqiqot materiali sifatida Abdulla Oripovning “Haj daftari — Hikmat sadolari” turkumidagi “Hazrati
Odam”, “Payg‘ambar”, “Jabroil”, “Jon achchig®i” va “Bilol Habash™ she’rlari tanlandi. Tahlil jarayonida
agiografik obrazlaming faqat tarixiy-diniy prototipi emas, balki she’riy matn doirasida hosil gilayotgan se-
mantik va estetik funksiyalariga ¢’tibor qaratildi.

Tahlil va natijalar. Umuman, Abdulla Oripov ijodining ilk pallalaridanoq olam va davr, dunyo va
zamon hagidagi o‘ylar umummezoniy mushohadalar asosida tavsiflanadi. “Haj daftari” turkumining “Haz-
rati Odam” she’rida o‘qiymiz:

Joylari osmonda bo ‘Isa ham magar

Hazrati Odamga qiyindir g ‘oyat.

O ‘ng yoqqa boqqanda ruhlari yayrar,

Chap yonga bogqanda o ‘rtanar fagat. [1,9-b.]

“Odamni va uning zurriyotlarini to giyomatgacha ig‘voga solishni, to‘g‘ri yo‘ldan adashtirishni va’-
da qilgan la’nati iblis Odam Ato va Momo Havvoni tinmay ig‘vo qilib, ularni man qilgan daraxt mevasidan
yeyishga olib keldi. Ushbu hodisadan keyin Odam alayhissalom va Momo Havvo Allohga tavba qildilar.
Alloh tavbalarini gabul qildi va ularni yer yuziga tushirdi” [4;21-b.]. Ana shundan so‘ng Odam farzandlari-
ga tavba va iymon orqali jannat eshiklari, gunoh va xatolari uchun esa do‘zaxda yonish azobi meros bo‘lib
goldi. Abdulla Oripovning Odamning o‘ng va chapga boqishi tasvirida polifonik mazmun ifodalash maho-
rati bo‘y ko‘rsatgan: Odam alayhissalomning o‘ngi va so‘liga qarashi zurriyotlarining jannat va do‘zax
atalmish azob va mukofotga noyil bo‘lishlarini, o‘ng va chap yelkadagi gunoh-u savoblarni sarhisob qila-
digan farishtalarni, shuningdek, Havvoning aynan chap qovurg‘adan yaratilgani ham she’rda aks etganligi
bilan bog‘liq talginlarni ilgari surishimiz mumkin. Umuman olganda, shoir ushbu sheri orqali birinchi na-
biy — Odam alayhissalom orgali butun insoniyatga tegishli gismatni ifodalaydi.

“Haj daftari” turkumida eng ko‘p tilga olingan agiografik obraz Muhammad alayhissalomdir. [jod-
kor “Payg‘ambar”, “Jabroil”, “Vahiy”, “Me’roj”, “Ona”, “Ota”, “Farzand”, “Shayton”, “Duo”, “Ibrat”,
“Marhumlar sha’ni”, “Qiyomat”, “G‘iybat”, “Kamolot”, “Shafgat”, “Pahlavon”, “Hordiq”, “Ro‘za” va ya-
na bir qancha she’rlarida Muhammad payg*‘ambar nomini tilga olib, ushbu agiografik obraz vositasida ez-
gulik, shafgat, mehr-oqibat, insoniylik kabi tushunchalarning odamzod hayotida ganchalik ahamiyatli eka-
nini unutmaslikka chorlaydi. Xususan, Abdulla Oripovning yuqorida sanab o‘tilgan “Payg‘ambar” she’rida
Muhammad alayhissalom obrazi tarixiy-diniy shaxsni eslatuvchi an’anaviy agiografik obraz doirasidagina
rivojlantirilmay, lirik gahramonning ma’naviy izlanishlari, tavba va hidoyat istagi, ummatlik tuyg‘usi ham-
da insoniy komillik haqidagi qarashlarini birlashtiruvchi badiiy-falsafiy fenomen vazifasini ham bajaradi:

Hazrat, so ‘rang bizning gunohimizni,

Boshlang to ‘g ‘ri yo ‘Iga gumrohimizni.

Egamga yetkazing oh-vohimizni... [1;3-b.]

“Jabroil” she’rida esa “Noqis aqllarni hikmatga qarat // Boshla osiylami dinga, iymonga™ satrlari or-
gali Muhammad payg‘ambar insonni jaholatdan hikmatga, gunohdan hidoyatga, iymonsizlikdan iymonga
boshlovchi ma’ naviy vo‘lboshchi sifatida talqin qilinadi.

Bundan tashqari, “Haj daftari” turkum she’rlarida nafagat Muhammad alayhissalom, balki o‘rni-o‘r-
ni bilan boshqa payg‘ambarlar va valiy zotlarga ham murojaatni ko‘rishimiz mumkin. Muallif ba’zan agio-
grafik obrazlar haqidagi avloddan avlodga o°tib kelayotgan tasavvurlar, afsona va rivoyatlarni badiiy talgin

etar ckan, ularning an’anaviy mazmunini saqlagan holda, o‘ziga xos poetik shakl va ifoda uslubi bilan boyi-
tadi. Masalan, shoiming “Jon achchig‘i” she’rida Nosiruddin Rabg‘uziyning “Qissasi Rabg‘uziy” va bosh-
ga payg‘ambarlar tarixi haqidagi asarlarda bayon etilgan ko‘za va suv motividan foydalaniladi. Biroq maz-
kur rivoyatning an’anaviy mazmuni she’rda deyarli saglangan holda, nasriy hikoyatning lirik-poetik shakl-
ga ko‘chirilishi kuzatiladi [3;164-b.]. Abdulla Oripov Iso haqidagi hikoyatning xulosasini an”anaviy talqin-
lardan oziglangan holda badiiy-falsafik uslubda yakunlaydi:

Masiho nafasi yetishgani dam

Ko ‘zadan bir ovoz chiqdi-ku titrab:

— Ayo, shirin suving bo ‘Idimi taxir,

Dema, bu — tuz ta’'mi qon achchig ‘idir.

Men ham Inson edim, Ko ‘zaman hozir,

Suvni achchiq qgilgan jon achchig ‘idir! [1;2-b.]

Shuni ham ta’kidlash kerakki, ushbu parchada an’anaviy hikoyatning mazmuniy yadrosi saglangan
bo‘lsa-da, uning she’riy ifodasida dialogik nutq, jonlantirish va tazod kabi poetik vositalar faol qo‘llangan.
Xususan, “shirin” va “taxir” tushunchalari o‘rtasidagi tazod, suvning esa “jon achchig‘i” bilan semantik-
metaforik bog‘lanishi orqali tashqi hodisa bilan insonning ichki kechinmasi o‘rtasidagi aloqadorlik kuchay-
tiriladi. “Men ham Inson edim, Ko‘zaman hozir” misrasida esa ko‘za obrazi insonning foniyligi, hayot va
o‘limning mugqarrarligi bilan bog‘langan falsafiv ma’noni ifodalovchi poetik timsol darajasiga ko‘tariladi.
Bu poetik ma’no, albatta, Rabg‘uziy hikoyatidagi an’anaviy mazmundan oziqlanadi: unda ham ko‘zaning
inson jasadidan yaratilgani va uning “jon achchig‘i’ni o‘zida saqlayotgani ta’kidlanadi. Abdulla Oripov esa
ushbu mazmunni lirik nutqning ixchamligi va obrazlilik imkonivatlari orqali qayta poetiklashtiradi. Qur’oni
karimning “Bagqara” surasi 156-oyatida ham “Ularga musibat yetganda: “Albatta, biz Ollohning ixtiyorida-
miz, albatta, biz uning huzuriga gaytuvchilarmiz”, — deydilar” [5;24-b.|]. Mazkur oyatda ifodalangan inson-
ning Allohga qaytishi haqidagi mazmun she’rda insonning foniyligi va qaytish mugqarrarligini anglatuvchi
ko‘za obrazi bilan hamohanglashadi. Demak, insonning alalogibat o‘zi yaralgan tuproqqa qaytishi ko‘za
detali orqali in’ikos ettirilgan. Shu jihatdan, Iso alayhissalom obrazi she’rda an’anaviy agiografik sujetning
tarkibiy unsuri sifatida namoyon bo‘lish bilan birga, insonning foniyligi, umrning o‘tkinchiligi va ruhiy
iztirob haqgidagi falsafiy mushohadalarni poetik jihatdan birlashtiruvchi obraz vazifasini ham bajaradi.

“Bilol habash™ she’rida esa Abdulla Oripov islom tarixi va an’anaviy diniy manbalarda Rasululloh-
ning sodiq sahobasi sifatida tasvirlangan Bilol obraziga murojaat giladi. Shoir ushbu agiografik obrazning
tarixiy-diniy mohiyatini saqlagan holda, uning badiiy talginida insonning tashqi qiyofasi bilan ma’naviy-
axloqiy mohiyati o‘rtasidagi tafovut masalasini markazga chigaradi. She’rning dastlabki bandlarida Bilol-
ning Rasulullohga “kamarbastalik™, “sidq” va “rost yo‘l”ga sodiqligi ta’kidlanib, uning obraziga xos asosiy
ma’naviy fazilatlar birin-ketin ochib beriladi. Bilolning “qora tan” ekanligiga alohida urg‘u berilishi esa
tasodifiy tavsif emas. Shoir tashqi jismoniy belgi bilan ichki ma’naviy kamolot o‘rtasida poetik kontrast
hosil qgiladi. “Bu qora habash, /Jannat chehrasiga yarashgay qandoq?” tarzidagi savol orqali tashqi ko‘ri-
nishga asoslangan baholash mezoni ilgari suriladi, keyingi javobda esa ushbu mezon rad etilib, insonning
haqiqiy gqadr-qimmati uning “oq dili” va “iymon ohangi” bilan belgilanadi.

She’r yakunida esa, dastlab, salbiy ottenka sifatida namoyon bo‘lgan “qora” rang poetik jihatdan
qayta semantizatsiya gilinadi. “Jannat hurlariga qora xol” tarzidagi obrazli ifoda orgali Bilolning qora rangi
nugson emas, aksincha, jannat go‘zalligini yanada bo‘rttiruvchi estetik detal sifatida talqin etiladi. Shu tari-
qa, shoir rang kontrastidan foydalanib, tashqi va ichki go‘zallik hagidagi an’anaviy tasavvurlarni gayta ko*-
rib chigadi. Natijada Bilol Habash obrazi she’rda fagat tarixiy-diniy shaxsning poetik tasviri bo°lib gqolmay,
sidq, sadogat, iymon va botiniy go‘zallik kabi qadriyatlarni mujassamlashtirgan agiografik timsol darajasi-
ga ko‘tariladi. Uning “qora” giyofasi va “oq dil™1 o‘rtasidagi poetik kontrast esa shoirning insonni tashqi
belgilar emas, ma’naviy mohiyat asosida baholashga undovchi falsafiy-estetik garashlarini ifodalaydi.

Xulosa. Xulosa qilib aytganda, Abdulla Oripovning “Haj daftari — Hikmat sadolari” turkumida agio-
grafik obrazlar an’anaviy diniy-tarixiv mazmunni saqlagan holda, zamonaviy badiiy-falsafiy tafakkur bilan
uyg ‘unlashadi. Shoir payg‘ambarlar va sahobalar obrazlari orgali iymon, hidoyat, tavba, sadoqat, ma’naviy
kamolot va insonning foniyligi kabi umuminsoniy qadriyatlarni poetik talgin etadi. “Jon achchig®i” va “Bi-
lol Habash™ she’rlari tahlili an’anaviy agiografik sujet va obrazlarning lirik-poetik shaklda gayta ishlanib,
yangi semantik va estetik mazmun kasb etishini ko‘rsatadi. Demak, agiografik obrazlar shoir poctikasida
diniy-tarixiy xotiraning davomiyligini ta'minlash bilan birga, insonning ma’naviy-axloqiy mohiyatini ang-
lashning muhim badiiy vositasi sifatida namoyon bo‘ladi.

